
Դեկտեմբերի 20-ին Հայաստանի Հանրապետությունում նշվում է Ազգային անվտանգության ծառայողի օրը։
ԱԱԾ աշխատակիցների մասնագիտական տոնի առթիվ շնորհավորում եմ ծառայության նախկին և ներկա բոլոր աշխատակիցներին։
ՀՀ Ազգային անվտանգության ծառայության դերը անգնահատելի է հանրապետության անվտանգության ապահովման, տարածքային ամբողջականության և սահմանադրական կարգի պահպանման, քաղաքացիների իրավունքների պաշտպանության և սահմանների անձեռնմխելիության գործում։
Կարծում եմ, որ Ազգային անվտանգության ծառայությունը պատվով է իրականացնում իր առաքելությունը, և արդեն իսկ հասել է մասնագիտական բարձր պատրաստվածության։ Կրկին շնորհավորելով համակարգի բոլոր աշխատողներին՝ մաղթում եմ մասնագիտական վերելքներ, անխափան աշխատանքային գործունեություն, ուժ և միասնականություն՝ ավելի զարգացած, ապահով և անառիկ հայրենիք ունենալու համար։

